
KUZGI BUG‘DOY VA TAKRORIY EKILGAN MOYLI  
EKINLARNING HOSIL TO‘PLASHI 

Annotatsiya. O‘tkazilgan tajribalar natijasida aniqlandiki Surxondaryo viloyatining ekstremal iqlim, 
suv tanqisligi, havoning past nisbiy namligi, anomal issiq, garmsel chang to‘zonli shamollar, taqirsimon 
kam gumusli tuproqlari sharoitida kuzgi bug‘doydan so‘ng takroriy ekilgan moyli ekinlar yetarli hosil 
to‘plashi aniqlandi. 
Kalit so‘zlar: kuzgi bug‘doy, takroriy ekinlar, soya, kungaboqar, kunjut, yeryong‘oq, mahsar, hosildorlik 
va boshqalar. 
 

Аннотация. В резултате проведенных исследований установлено, что в условиях 
экстремалного климата, дефитсита воды, низкой относителной влажности, аномалной жары, 
знойных, пылных ветров малогумусных такыровидных почв Сурхандаринской области 
масличные културы, повторно высаживаемые после озимой пшенисы, накапливают 
достаточный урожай. 
Ключевые слова: озимая пшенитса, повторные културы, соя, подсолнечник, кунжут, арахис, 
сорго, урожайност и др. 
 

Abstract. Research has shown that under extreme climate conditions, water shortages, low relative 
humidity, abnormal heat, and sultry, dusty winds in the low-humus takyr-like soils of the 
Surkhandarya region, oilseed crops replanted after winter wheat accumulate sufficient yields. 
Keywords: winter wheat, repeat crops, soybeans, sunflower, sesame, peanuts, sorghum, yield, etc. 

KIRISH 
O‘zbekistonning eng janubiy sahro mintaqasi hududida joylashgan 

Surxondaryo viloyati ekstremal iqlim va taqirsimon kam gumusli tuproqlari 
sharoitida suv tanqisligi, anomal issiq, xavoning nisbiy namligi past, garmsel 
shamollar uzoq davom etadigan sharoitda kuzgi bug‘doy va takroriy ekilgan moyli 
ekinlarning tuproq unumdorligi va ingichka tolali g‘o‘zani paxta hosiliga ta’sirini 
o‘rganish sug‘oriladigan xududlarda qishloq xo‘jaligining eng dolzarb muammosi 
bo‘lib hisoblanadi. 

Respublikamizda aholining tez suratlar bilan o‘sib borishi oziq-ovqat 
xavfsizligini ta’minlash eng dolzarb muammo bo‘lib turgan sharoitda 
sug‘oriladigan dalalardan 2-3 marta hosil yetishtirishning ahamiyati beqiyosdir. 

Vatanimiz va xorijiy davlatlar olimlari tomonidan dehqonchilikda tuproq 
unumdorligini saqlash, tiklash va oshirishda kuzgi bug‘doy va takroriy ekinlarni 
ekib, qishloq xo‘jaligi ekinlarini almashlab ekishga jiddiy e’tibor qaratganlar va 
aniq xulosalar chiqarganlar. 

 
ADABIYOTLAR SHARHI 
F.B.Namozov (2016) tajribasida qisqa muddatli almashlab ekish 

sharoitlarida dukkakli don ekinlarini joriy etish natijasida tuproq unumdorligini 
oshirishini ta’kidlagan [2]. 

N.Halilov, M.Atamurodov (2015) fikricha, kuzgi bug‘doy nazorat dalasiga 
nisbatan kuzgi bug‘doy+mosh, soya yoki loviya ekinlaridan so‘ng ekilganda 
begona o‘tlar 2-3 marta kam bo‘ladi. Eng yuqori kuzgi bug‘doy hosili, kuzgi 
bug‘doy+soya ekinidan 70,3 s/ga, eng past hosil nazorat (bug‘doy+ bug‘doy)  
-54,7 s/ga, mosh yoki loviyadan so‘ng 65,8-64,0 s/ga hosil olingan [6]. 

B.Xoliqov, Ya.Bo‘riev va T.Bo‘riev (2004) lar fikricha, donli ekinlar ekilgan 
dalada tuproqning 0-30 sm qatlamida gumus miqdori 0,930-0,972-0,959 % bo‘lib, 
nazorat variantga nisbatan 0,078-0,120-0,107 % ko‘payganligi qayd etilgan. 
Gumus nisbatan ko‘proq to‘plangan kuzgi bug‘doy+soya ekilgan dalada  
(1,004-1,004%), don va qand lavlagidan keyin ham (0,916-0,916%) ko‘paygan[7]. 

M.Tadjiev (2015) ma’lumotiga ko‘ra, kuzgi bo‘g‘doydan so‘ng ekilgan moyli 
ekinlar ingichka tolali g‘o‘zaning o‘sishi va rivojlanishini jadallashtirib, paxta 
hosilini 15,5-26,6 foizga oshirishini aniqlagan [3]. 

D.Yo.Yormatova ta’kidlashicha, moyli ekinlar xalq xo‘jaligida muhim 
ahamiyatga ega bo‘ladi. Soya ekini ekologik qimmatli o‘simlik bo‘lib, tuproq 
unumdorligini oshiradi, tuproqda 100 kg/gaga biologik azot to‘playdi, ang‘iz va 
ildiz qoldig‘ini qoldiradi, ma’dan o‘g‘itlarni tejaydi, yem-xashak ishlab chiqarishda 
keng qo‘llaniladi. Soyaning har xil navlari 57% gacha oqsil, 27% moy va 30% 
uglevod, vitaminlar va boshqa biologik faol moddalar: A1, V1 V2, V3, V6,Ye,S,D,K, RR 
va boshqalar ,mikroelementlar: Mn, Mo, Mg, B, Fe va boshqalar mavjud [1]. 

 
TADQIQOT O‘TKAZISH USLUBI VA USULI 
Dala tajribalari Ingichka tolali paxtachilik ilmiy-tadqiqot institutining 

markaziy tajriba dalalarida 2018-2025 yillarda olib borildi. Tadqiqotlarda 

fenologik kuzatishlar “Dala tajribalarini o‘tkazish uslubi” (2007), va “metodika 
polevыx opыtov s xlopchatnikom” (1981) O‘zPITI uslubiy qo‘llanmalariga amal 
qilingan xolda olib borildi. “Agrofizikaviy, agrokimyoviy va mikrobiologik 
tadqiqotlarni o‘tkazish” uslubiyoti (1963) O‘zPITI hamda “Qishloq xo‘jaligi 
ekinlari navlari davlat sinovi uslubiyoti” (Moskva, Kolos, 1969), hosildorlik 
ko‘rsatgichlariga B.A.Dospexov (1966) uslubi bilan matematik ishlov berildi. 

 
TADQIQOT NATIJALARI 
Kuzgi bug‘doy xar yili oktabr oyining birinchi yarmida Grom navi ekildi. 

Olingan ma’lumotlarga ko‘ra, ushbu nav boshqa navlarga nisbatan yaxshi tuplashi 
aniqlandi.  

O‘tkazilgan tajribada 1 m2 maydonda maysalar soni 269-275 dona bo‘lib, 
o‘rtacha 272 dona ekanligi aniqlandi. Tajribada to‘liq tup soni o‘rtacha 272,0 dona 
ekanligi kuzatildi (1-jadval). O‘simlik bo‘yi o‘suv davri so‘ngida o‘rtacha 95,4 sm, 
barglar soni 5,0 dona, bir boshoq uzunligi o‘rtacha 14,4 sm, bir boshoq vazni  
1,3 gramm, bir boshoqdagi don soni 46,9 dona, bir boshoqdagi don vazni  
1,2 gramm, 1000 dona don vazni 44,6 gr, umumiy poyalar soni 585-589 dona, 
o‘rtacha 582 dona, shu jumladan mahsuldor poyalar soni 582,8 dona, don hosili 
55,2 s/ga va tuproqning 0-50 sm qatlamida 45,6 s/ga ang‘iz hamda ildiz qoldig‘i 
to‘plashi aniqlandi. Kuzgi bug‘doydan so‘ng tuproqda ildiz, ang‘iz to‘planishi 
organik modda, chirindi, gumus, tuproq unumdorligini, ingichka tolali g‘o‘za 
hosildorligini oshiradi.  

Ikkinchi tajribada ham kuzgi bug‘doy birinchi yilgi tajriba kabi tuproqqa 
ijobiy ta’sir etishi aniqlandi. 

Kuzgi bug‘doy hosili yig‘ishtirib olingandan so‘ng ang‘izga takroriy ekinlar 
ekilganda o‘simlik tup soni soya o‘simligida 201 ming tup/ga, kungaboqar  
89,8 ming tup/ga, kunjutda 201,1 ming tup/ga, yeryong‘oqda 90,7 ming tup/ga 
va mahsarda 161 ming tup/ga tup soni borligi aniqlandi (2-jadval). 

Birinchi ekin kuzgi bug‘doy 2018-2019 yillarda o‘rtacha 44,2-45,5 s/ga, don 
hosili, 176,8-182,0 s/ga ko‘k massa hosili va 57,5-60,3 s/ga quruq pichan hosili 
yetshtirilib, 52,9-53,2 s/ga yem-xashak hamda 3,7-3,9 s/ga yengil xazm 
bo‘ladigan suyuq protein hosili yig‘ishtirib olindi. 

Kuzgi bug‘doydan so‘ng ekilgan soya ekini 13,5-16,6 s/ga don, 150,5-165,0 
s/ga ko‘k massa va 62,5-68,5 s/ga quruq pichan hosili, 37,6-41,3 s/ga yem-
xashak, 3,7-4,1 s/ga yengil xazm bo‘ladigan protein hosili yig‘ishtirildi. 

Kuzgi bug‘doydan so‘ng ekilgan kungaboqar don hosili 16,8-21,1 s/ga,  
173,7-180,5 s/ga ko‘k massa, 65,1-68,5 s/ga quruq pichan hosili, 40,1-47,0 s/ga 
yem-xashak, 2,0-2,4 s/ga yengil xazm bo‘ladigan protein hosili yig‘ishtirib olindi. 

Kuzgi bug‘doydan so‘ng takroriy ekilgan kunjut, yeryong‘oq ekinlari ham  
5,2-7,5 s/ga don, 75,0-145,5 s/ga ko‘k massa, 20,2-45,2 s/ga quruq pichan hosili 
yetishtirildi. 

Kuzgi bug‘doydan so‘ng ekilgan mahsar ekini 12,1-15,5 s/ga don, 156,0-
173,4 s/ga ko‘k massa, 45,5-51,0 s/ga quruq pichan hosili yig‘ishtirib olindi. 

1-jadval 
Kuzgi bug‘doyning ko‘chat qalinligi, o‘sishi, rivojlanishi, hosildorligi hamda ang‘iz, ildiz to‘plashi 

(2020 yil ma’lumoti) 

1 Birinchi 269 29 XI 94,6 5,0 13,6 1,2 47,0 1,2 42,0 595,0 575,0 56,7 44,8 

2 Ikkinchi 268 28 XI 55,4 5,1 14,3 1,3 47,0 1,2 44,7 591,0 585,0 55,4 44,4 

3 Uchinchi 270 29 XI 96,1 4,9 14,0 1,3 48,0 1,2 46,7 589,0 578,0 55,0 46,9 

4 To‘rtinchi 275 28 XI 96,8 5,0 14,7 1,3 46,0 1,1 44,3 598,0 578,0 55,3 45,4 

5 Beshinchi  272 28 XI 26,5 5,0 14,0 1,4 47,0 1,3 45,4 594,0 589,0 54,4 44,9 

 O‘rtacha  272 28 XI 95,4 5,0 14,4 1,3 46,9 1,2 44,6 582,8 582,8 55,2 45,6 
NSR05 = 1,19 s/ga 

NSR05 = 2,43% 

Kuzgi bug‘doydan keyin ekilgan moyli ekinlarning hosildorligi (Tajriba 1, 2018 yil ma’lumoti) 

№ Variantlar 
Don 

hosili, 
s/ga 

Ko‘k massa 
hosili, s/ga 

Mahsuldorligi, s/ga Quruq massa 
hosili, s/ga Oziqa birligi Protein 

1 Kuzgi bug‘doy (nazorat) 45,5 182,0 53,2 3,9 60,3 
2 Kuzgi bug‘doydan so‘ng soya 13,5 150,5 37,6 3,7 62,5 
3 Kuzgi bug‘doydan so‘ng kungaboqar 21,1 180,5 40,1 2,0 65,1 
4 Kuzgi bug‘doydan so‘ng kunjut 7,5 145,5 36,3 1,8 45,2 
5 Kuzgi bug‘doydan so‘ng yeryong‘oq 5,2 75,0 18,8 1,1 20,2 
6 Kuzgi bug‘doydan so‘ng mahsar 12,1 156,0 36,7 2,8 45,5 

 
NSR05 = 1,10 s/ga 

NSR05 = 1,21% 
 

Kuzgi bug‘doydan keyin ekilgan moyli ekinlarning hosildorligi va mahsuldorligi (Tajriba 2, 2019 yil ma’lumoti) 

№ Variantlar 
Don 

hosili, 
s/ga 

Ko‘k massa 
hosili, s/ga 

Mahsuldorligi, s/ga Quruq massa 
hosili, s/ga Oziqa birligi Protein 

1 Kuzgi bug‘doy (nazorat) 44,2 176,8 52,9 3,7 57,8 
2 Kuzgi bug‘doydan so‘ng soya 16,6 165,0 41,3 4,1 68,5 
3 Kuzgi bug‘doydan so‘ng kungaboqar 16,8 173,7 47,0 2,4 68,8 
4 Kuzgi bug‘doydan so‘ng kunjut 14,4 162,0 40,2 1,8 40,7 
5 Kuzgi bug‘doydan so‘ng yeryong‘oq 10,3 90,0 23,4 1,3 27,1 
6 Kuzgi bug‘doydan so‘ng mahsar 15,5 173,4 42,8 2,7 51,0 

 
NSR05 = 1,10 s/ga 

NSR05 = 1,19% 

Kuzgi bug‘doydan so‘ng takroriy ekilgan soya, kungaboqar va mahsar 

ekinlaridan boshqa ekinlardan ko‘p hosil yetishtirildi. 
 
XULOSA 
Takroriy ekinlar tarkibidagi protein miqdori va oziqa birligi bo‘yicha don-

dukkakli hamda moyli ekinlarni hosil sifati yuqori bo‘lishi, fermer xo‘jaliklarida 
tuproqni organikaga boyitish, tuproqdagi chirindini ko‘paytirish, g‘o‘za hosilini 
oshirish uchun kuzgi bug‘doydan so‘ng ang‘izga moyli ekinlarni ekish eng 
samarali agrotexnik usul ekanligi aniqlandi. 

